
Qoşulmama Hərəkatı
,,, məqalədə qeyd etdiyimiz kimi, 

Azərbaycanın İƏT təcrübəsi kollektiv döv-
lət identikliyi kontekstində “hüquq, din, 
mədəniyyət və sivillik kimi parametrlə-
rin müasir demokratik, layiq və sülhsevər 
dövlətçiliyimizdə önəmli yer tutduqları-
nı nümayiş etdirmək platformasıdır”. Bu 
məqam COP kimi tədbirləri təşkil etmək 
haqqı baxımından Azərbaycanın sivillik, 
bəşərilik, mədəniyyət və dini aspektlər-
də baza dəyərlərinə malik olduğunu ifa-
də edir. Qoşulmama Hərəkatı (QH) və 
 BMT-də toplanan təcrübələrin həmin bağ-
lılıqda özəl əhəmiyyəti vardır. 

hmumiyyətlə, Azərbaycan Respubli-
kası dövlətinin QH-dəki fəaliyyəti müasir 
diplomatiyada yeni səhifədir. Müstəqilli-
yini keçən əsrin 90-cı illərində əldə etmiş 
başqa bir postsovet dövlətinin analoji təc-
rübəsi yoxdur. Bakı QH-də həm kollektiv 
dövlət identikliyini 120 ölkədən biri kimi 
nümayiş etdirdi, həm də dünya üçün böyük 
əhəmiyyəti olan problemlərə ən böhranlı 
zamanda belə necə yanaşmanın nümunə-
sini göstərdi.

QH üzvü kimi kollektiv dövlət identik-
liyini əyani göstərmək çox çətin məsələdir. 
dünki Qoşulmama Hərəkatının tərkibi çox 
genişdir, eyni zamanda, fərqli maraqları 
olan xeyli sayda dövlət orada təmsil olunur. 
Deməli, elə bir diplomatik incəlik gərək 
idi ki, həssas və zərif “təmas zonası”nda 
əməkdaşlıq və təhlükəsizlik baxımından 
nəticəverici olsun. Bundan başqa, nəzərə 
almaq lazım idi ki, QH öncədən Qlobal 
Cənubu təmsil edən bir platforma kimi 
qəbul edilmişdir. Bu da avtomatik olaraq 
daha çox inkişaf etmiş Qlobal Şimala bir 
çox istiqamətlərdə rəqib olmaq deməkdir. 
Bu məqam, şübhəsiz ki, ABŞ və Avropa 
İttifaqı ilə geniş əlaqələri olan Azərbaycan 
üçün başqa həssas məqamı təşkil edir. 

İlham Əliyev belə brir mürəkkəb 
şərtlər daxilində Azərbaycan Respubli-
kasının real kollektiv dövlət identikliyinə 
malik olduğunu uğurla nümayiş etdirdi. 
Belə ki, Azərbaycan istənilən situasiyada 
dünya dövlətlərinin əməkdaşlıq və təh-
lükəsizlikdə səmimi, ədalətli və hüquq 
çərçivəsində münasibətlər qurması zərurə-
tini ifadə etdi. Həmin əlamət özünü əsasən 
 COV,D–19-un yaratdığı kritik və əsəbi 
situasiyada qabarıq göstərdi. Azərbaycan 
həm özü ədalətli və hüquq çərçivəsində 
davrandı, həm də dünyanın inkişaf etmiş 
dövlətlərini bu mövqeyə dəvət etdi. Azər-
baycan Prezidenti pandemiya dövründə 
ədalətli və hüquqa sadiq olmağı təşviq 
etmək məqsədilə BMT-nin xüsusi sessi-
yasını keçirmək təşəbbüsü qaldırdı və onu 
reallaşdırdı. 

Məhz bu məqamda COP kontekstin-
də Azərbaycanın COP təcrübəsinin ortaq 

faktoru özünü göstərir. Azərbaycanın kol-
lektiv dövlət identikliyi ilə qlobal miqyası 
olan problemin kollektiv cəhdlərlə həlli 
sinxronluq təşkil etdi. İlham Əliyev  QH-nin 
sədri kimi Azərbaycanın təşkilat daxilində 
kollektivçi fəaliyyətinin həmin dövr üçün 
ciddi qlobal problem olan pandemiyanın 
bütün dünyanın birləşərək səmərəli həll 
etməli olduğu fəlsəfəsinin real daşıyıcısı 
oldu. Bu, faktiki olaraq başqa bir qlobal 
problemin – iqlim dəyişikliyinin dünyanın 

kollektiv fəaliyyəti ilə həll edilə biləcəyi 
fəlsəfəsinə praktiki aspektdə ciddi keçidə 
tam əsas verirdi. 

Azərbacyan Qoşulmama Hərəkatın-
dakı təcrübəsi ilə üç fundamental dəyəri 
bütövlükdə, qlobal problemləri uğurlu 
həll etməyin təməlində görmək istədiyini 
bəyan etdi. Onlar ədalət, hüquq və sülh-
dür! Ədalətə, hüquqa və sülhə söykənən 
kollektiv fəaliyyətdə həm də dövlətlərin 
bir-birinə səmimiyyəti olur. Burada da etik 
anlayış olan “səmimiyyət”in beynəlxalq 
münasibətlərə uğurlu proyeksiyasını görə 
bilərik. Bununla Azərbaycan Respublikası 
dövlətinin Qoşulmama Hərəkatı təcrübə-
sinin COP kontekstində başqa dəyər kimi 
anlamı qlobal problemlərin həllində real 
olaraq ədalətə, hüquqa, sülhə və səmimiy-
yətə necə məzmun verməyin zəruri olması-
nın təsdiqi ilə bağlıdır. 

Azərbaycanın 
BMT təcrübəsi

Gerçəkdən Azərbaycan Respublikası-
nın BMT təcrübəsi çoxaspektli və zəngin-
dir. TərəÀərin ilk münasibətləri ölkəmizin 
müstəqillik əldə etməsindən dərhal sonra 
başladı. Həmin dövrdə Azərbaycan üçün 
nə dərəcədə böhranlı vəziyyətin yarandı-
ğını bir daha xatırlatmağa ehtiyac yoxdur. 

O zaman Azərbaycan Respublikasını 
dövlət olaraq BMT səviyyəsində uğurlu 
və obyektiv təqdim edən ulu öndər  Heydər 
Əliyev oldu. Heydər Əliyevin 1994-cü və 
1995-ci illərdə BMT-dəki tarixi nitqlə-
ri ilə beynəlxalq münasibətlərdə müasir 
Azərbaycan Respublikası dövlətinin yeri 
və rolunu hüquqi və siyasi cəhətdən dəqiq 
təqdim etdi. 

Bütün dünya Azərbaycan Respublika-
sının dünyada sülhü müdafiə edən, mü-
naqişələri dinc yolla həll etməyə üstünlük 
verən, hüquqi, demokratik və kollektiv 
əməkdaşlığa daim açıq dövlət olduğunu 
duydu. 

Bu, möhtəşəm bir təqdimat idi. Həm 
də ona görə ki, Bakı ilk dəfə olaraq BMT 
miqyasında konkret nümunələrdə qlobal 
məsələlərin həllində kollektivçilik ruhu-
nu necə təmin etməyin yollarını göstə-
rirdi. Burada bir neçə dəyəri Heydər 
Əliyev nitqində vurğulamışdı. Onlar bö-
yük və güclü dövlətlərin ədalətli olması,  
BMT TŞ-nin özünü yeniləşdirməsi, dün-
yanın istənilən guşəsində hüquqi, qarşı-
lıqlı hörmətə dayanan və sülhə xidmət 
edən münasibətlərin qurulması ilə bağlı 
idi. Yəni müasir mərhələdə dövlətlərarası 
münasibətlərdə ədalət, hüquq, qarşılıqlı 
faydalı əməkdaşlığa əsaslanan əlaqələr və 
sülhsevərlik üstünlük təşkil etməlidir. 

Azərbaycanın BMT təcrübəsində 
başqa əhəmiyyətli cəhət mədəniyyətləra-
rası əlaqələrin gücləndirilməsi ilə bağlı-
dır. Bu istiqamətdə Azərbaycan sistemli, 
davamlı və nəticəverici addımlar atır. Ulu 

öndər UNESCO, ,CESCO kimi qurum-
larla əlaqələrin əsasını yaratdı, sonra onu 
Azərbaycan Prezidenti cənab İlham Əliyev 
və Birinci vitse-prezident Mehriban xanım 
Əliyeva yaradıcı şəkildə inkişaf etdirdi. 
Aydın oldu ki, müasir Azərbaycan Respub-
likasının dövlət identikliyində mədəniyyət 
çox ciddi yer tutur. 

İndi BMT təcrübəsi kimi Azərbay-
can Respublikasının malik olduğu başlıca 
dəyərləri kompleks halda nəzərdən ke-

çirək. Onlar ədalət, hüquq, yardımlaşma, 
sülh, hər dövlətin beynəlxalq hüquq çərçi-
vəsində fəaliyyəti və münaqişələrin həllin-
də kollektivçiliyin BMT Nizamnaməsinə 
uyğun təşkili ilə bağlıdır. 

Aydın görünür ki, Azərbaycanın İƏT, 
Qoşulmama Hərəkatı və BMT təcrübələri-
nin ortaq dəyərləri, kriteriyaları və strateji 
məqsədi vardır. Dəyərlər kimi ortaq olan-
lar ədalət, sülh, hüquq, humanitarlıq, pay-
laşma, faydalı əməkdaşlıq və milli təhlükə-
sizlikdə kollektiv fəaliyyətdən ibarətdir. 
Vurğulanan dəyərlər praktikada regional 
və qlobal miqyaslı problemlərin həllində 
sınaqdan keçirilmişdir. Həmin kontekstdə 
Azərbaycanın MDB və TDT təcrübələrinə 
də COP kontekstində baxmaq lazım gəlir. 

MDB: paradokslar məkanı
Azərbaycanın müstəqillik mərhələsin-

də dövlətlərarası münasibətlərdə ən çox 
təcrübəsi olan məkanlardan biri MDB-dir. 
glkəmizin bu təşkilata üzvlüyünün ta-
rixçəsini bilənlər onun nə qədər çətin və 
ziddiyyətlərlə müşayiət olunduğunu da 
xatırlayırlar. Ulu öndər Heydər Əliyevin 
birbaşa səyi, qətiyyəti və rasional seçimi 
nəticəsində Azərbaycan respublikası coğ-
rafi, siyasi, iqtisadi, geosiyasi bağlantısı 
olan MDB-yə üzv oldu. 

Bu təşkilat keçmiş sovet respublika-
larını ortaq siyasi, geosiyasi, mədəni, iq-
tisadi və təhlükəsizlik məkanında birləş-
dirmək üçün yaradılmışdı. Bu o deməkdir 
ki, MDB hər bir üzv dövlətin kollektivçi 
fəaliyyətinə, əməkdaşlığa, təhlükəsizliyin 
təmininə və siyasi institutlaşmada ziddiy-
yyətsiz struktur-funksional xüsusiyyətlərə 
malik olmasına şərait yaratmalı idi. 

Təəssüf ki, bunların heç biri tam forma-
laşmadı. Əvəzində MDB uzun müddət özü-
nün daxili problemi kimi qiymətləndirilə 
bilən artıq həll edilmiş Ermənistan-Azər-
baycan, Dağlıq Qarabağ münaqişəsinin 
ədalətli həlli üçün ciddi heç nə etmədi. 

Bu, Azərbaycan üçün olduqca mürək-
kəb vəziyyət yaradırdı. dünki prinsipcə 
MDB kollektiv formada məsələni ədalətli 
və kollektivçi fəaliyyət nəticəsində həll et-
məyə borclu idi. Belə bir şəraitdə olduqca 
incə diplomatik kurs seçilməli idi ki, iki 
istiqamətdə uğura aparsın.

Onlardan biri Azərbaycanın MDB 
daxilində maraqlarının kiminsə tərəfindən 
tapdalanmasına yol verməməklə bağlı idi. 
Məsələ ondan ibarət idi ki, MDB-də Ermə-
nistanı Rusiya açıq və gizli şəkildə dəstək-
ləyirdi və buna qarşı başqaları çıxa bilmir-
di. Reallıqda Azərbaycanın MDB-nin heç 
bir üzvü ilə problemi yox idi (Ermənistan 
istisna olmaqla). Lakin ayır-ayrı üzvlərin 
kollektivçiliyi təmin edə biləcək ədalətli 
siyasi iradəsi münaqişə məsələsində özünü 
göstərmirdi. 

Digəri isə bütün hallarda MDB-nin 
Azərbaycanın kollektiv dövlət identikli-
yini qəbul edərək, münaqişənin həllinə 
müsbət təsirini göstərə bilmək potensialını 
saxmaqla əlaqəli idi. Bu da çox sərt şərtlər 
daxilində təşkilatın hər bir üzvü ilə ayrılıq-
da münasibətlərin yaxşı səviyyədə təmina-
tını tələb edirdi.

Məsələnin bu iki tərəfinin sintezi Azər-
baycanın COP təcrübəsi baxımından son 
dərəcə əhəmiyyətlidir. dünki Avrasiyada 
müasir mərhələdə ilk dəfə idi ki, müstəqil 
dövlət təşkilatdaxili problemi həm onun 
özünə qəbul etdirməli, həm də onun kol-
lektiv dövlət identikliyi kontekstində həl-
lində faydalı olmasını təmin etməli idi. 
Sözdə MDB üçün Ermənistan – Azərbay-
can, Dağlıq Qarabağ münaqişəsi daxili 
sayılırdı, hətta başqalarının ona müdaxilə 
etməsinə qısqanclıq göstərilirdi. Lakin real 
hüquqi və diplomatik aspektlərdə MDB 
heç bir təsirli addım atmırdı. Hiss olunur-
du ki, erməni təcavüzünə qarşı durmaq 
istəmir. Bu açıq paradoksu Azərbaycan 
təkbaşına həll etdi. Həmin kontekstdə rəs-
mi Bakının fəaliyyəti COP üçün də ciddi 
təcrübi qaynaq oldu. 

(ardı var)

Füzuli QU R B A N O V ,  
XQ-ni analitiki, fəlsəfə elmləri dRktRru 

Azərbaycanın &O3 zəfəri (əvvəli 1-ci səhifədə)

Bəli, Gürcüstanı 2004-cü ilə qay-
tarmaq cəhdləri var. O ilə ki, postsovet 
məkanında, bu ölkə ilə yanaşı, Ukrayna-
da “rəngli inqilab” gerçəkləşdi. Mövcud 
xüsusda  2014-cü ildə Ukraynada baş 
verənləri də yada salmaq mümkündür. 
Tarixin təkrarlanma ehtimalı az olsa da, 
“sifarişçilər” iş başındadırlar. Söhbət 
USA,D kimi təşkilatların “fəallığından” 
gedir. Bu fəallığın hansı nəticələr verdi-
yini Ukrayna müharibəsinin timsalında 
yaxşı görürük. Ukraynada, faktiki olaraq, 
ölkənin parçalanma ssenarisi gerçəkləşir. 
Ona görə ki, inqilab nəticəsini vermədi. 
Bir halda ki, nəticə yoxdur, qoy hər şey 
məhv olsun. Qərb özünü parabeyin sevgi-
lilər kimi aparır. Təxminən belə: mənim 
olmayan məhv olsun. 

Ancaq “Ukraynanın ölümünün” 
səbəb karı da Qərbin özüdür. İllərdir ay-

rı-ayrı Qərb mərkəzlərinin verdikləri 
vədlər yerinə yetirilmir, ölkə, sözün əsl 
mənasında, həm iqtisadi, həm də insan 
resursları baxımından fəlakətli vəziyyətlə 
üzləşib. İndi Ukrayna xalqı Qərbin hibrid 
müharibələr vasitəsilə postsovet məkanın-
da ayrı-ayrı ölkələrin müqəddəratı ilə oy-
namaq planlarının qurbanıdır. Bu planlar 
son dərəcə amansızdır. dünki milyonlarla 
insanın canı-qanı bahasına reallaşdırılır. 
Eyni ssenarinin Serbiyada da gerçəkləş-
dirmək niyyəti ilə bağlı məlumatlar var. 
Axı ölkədə parlament seçkiləri olmalıdır. 
Gürcüstanda isə proses var gücü ilə gedir. 
Qərbin nəzarətində olan siyasi partiyalar, 
media, QHT-lər, diplomatlar və sair “de-
mokratik obrazlar” özlərinə əməlli-başlı 
əl qatıblar. 

Gürcüstanın hazırkı iqtidarının real-
laşdırdığı kurs Qərbi qane etmir. Səbəb 
çox sadədir. Gürcü hakimiyyəti ənənələrə 
sadiqlik tərəfdarıdır. Ondan marionet-
lik tələb edilir və ölkədə “Xarici təsirin 
şə൵aÀığı haqqında” Qanunun qəbuluna, 

seksual azlıqların fəaliyyətini məhdudlaş-
dıran normativ hüquqi aktların tətbiqinə 
qarşı çıxılır. Guya, bunlar demokratizmə 
zidd imiş. Hələ Tbilisini şantaj da edir, 
ölkənin Avropa İttifaqına yaxın qoyulma-
yacağı bildirilir. Bu yerdə Gürcüstan hö-
kumətinin qətiyyətini vurğulayaq. Gürcü 
iqtidarı 2028-ci ilin sonuna qədər ölkənin 
Avropa İttifaqına üzvlük məsələsini, ümu-
miyyətlə, gündəmə gətirməmək qərarını 
verib. dünki təhlükələri görür, onlara qar-
şı müqavimət formalaşdırır. Qərbdə qıcıq 
doğuran da elə budur. 

Hesab edirik ki, gürcü xalqı hər şeyi 
gözəl anlayır. Bilir ki, indi 2004-cü il de-
yil. Bilir ki, həmin ildəki inqilabdan sonra 
Qərb ölkədə müəyyən pozitiv irəliləyiş-
lərə rəvac verdi. Amma ardınca əsl da-
ğıdıcı simasını göstərdi. Məlum oldu ki, 

gürcü xalqına inqilab kimi verilən və bir 
növ nemət olaraq göstərilən xoşbəxtlik 
ənamı heç də qarşılıqsız deyilmiş. Xalq-
dan Qərbə olan borcunu qaytarmağı tələb 
etdilər. 2008-ci ildə Gürcüstanın, obraz-
lı desək, əjdahanın ağzına atılması, yəni 
Rusiya ilə tamamilə qeyri-bərabər müha-
ribəyə cəlb edilməsi bunun göstəricisi idi. 
Müharibə zamanı gürcü xalqı taleyin ümi-
dinə buraxıldı. Sonra yaşanan proseslər 
isə hər kəsə yaxşı məlumdur. İndi Ukray-
na taleyin ümidinə buraxılmış şəkildədir. 
Budur Qərbin mahiyyəti və siması, daha 
doğrusu, simasızlığı. 

Həm Gürcüstan hakimiyyəti, həm də 
onu dəstəkləyən gürcü xalqı yaxşı anlayır 
ki, xarici təsirlərə uymaq olmaz. Nicat 
yolu müstəqil davranmaqda, real regi-
onal birliklərdə təmsilçilikdə, ikitərəÀi 
sərfəli əməkdaşlıqların qurulmasındadır. 
Əlbəttə, mövcud xüsusda Azərbaycanla 
əməkdaşlıq da son dərəcə vacibdir. He-

sab edirik ki, Azərbaycan və gürcü xalq-
ları bir yerdə olub, eyni hədəÀərə doğru 
irəlilədikcə, bundan ancaq region uduşla 
çıxacaq, əsaslı və davamlı inkişaf təmin 
olunacaq. Nəzərə alaq ki, inkişafın rəhni 
sabitlik, nəticəsi isə firavanlıq, əmina-
manlıq və rifahdır. Onu da nəzərə alaq ki, 
bütün sahələrdə Gürcüstan – Azərbaycan 
işbirliyi, eyni zamanda, stabil və sülh mü-
hitinin hakim kəsildiyi Cənubi Qafqaz 
deməkdir. 

Yenidən gələk Ermənistan üzərinə. 
dox təəssüf ki, Ermənistanda haqqında 
söz açdığımız məsələləri anlamaq istəmir-
lər. Baxın, ABŞ başda olmaqla, kollektiv 
Qərb indidən ölkədə 2018-ci ildə baş ver-
miş inqilabın nəticələrini qorumağa giri-
şib. Baş nazir Nikol Paşinyan saqqalını 
qırxdırıb, dövlət aparatını möhkəmlən-
dirməyə çalışır ki, 202�-cı il seçkilərində 
çətinliklərlə üzləşməsin. dünki çətinliyin 
olacağını dəqiq bilir. Erməni xalqının so-
sial-rifah halı aşağıdır. Ona vaxtilə gür-

cülərə və ukraynalılara da verilmiş vədlər 
özünü doğrultmayıb. 

Bəli, N.Paşinyan öz dili ilə verdiyi 
həmin vədləri yerinə yetirmək əvəzinə, 
zor aparatının konsolidasiyasına başla-
yıb. O, eyni zamanda, Ermənistanı Qərbin 
anti-Rusiya cəbhəsinin səngərinə çevirir. 
dalışır ki, Moskvanı Cənubi Qafqaz-
dan sıxışdırsın, beləliklə yeni regional 
düzənin formalaşmasına töhfə versin. O 
düzənin ki, orada regionun tarixi bağlılıq 
faktoru inkar edilir. Gürcüstan müharibəsi 
fonunda inkarçılığın hansı nəticələr do-
ğurduğunu isə gördük. İndi Ukraynada da 
aydın görürük. Məgər bu durumda xalqla-
rın hansısa uduşu varmı? Əlbəttə ki, yox!

R.ƏVƏZ 
XQ

